
GOUVÈNÈ CUOMO ANNONSE NOUVO PATENARYA POU BAY EKIPMAN, 
FÓMASYON POU LAPOLIS EDE NAN RECHÈCH TIMOUN KI DISPARÈT 

 
Eta ap bay transmetè pèsonèl a 50 Ajans nan tout eta pou siveye timoun ki gen 

otis oswa lòt twoub ki mete yo an danje pou yo sove 

 
Gouvènè Andrew M. Cuomo jodia te anonse yon patenarya ant Eta New York ak Pwojè 
Lifesaver International pou bay ekipman pou sove lavi ak fòmasyon pou 50 ajans lapolis 
pou ede nan rechèch timoun ki pèdi. Eta pral bay ajans yo preske 600 aparèy pou 
siveye gratis a Pwojè Lifesaver pou yo itilize sou timoun ki gen mwens pase 18 ane ki 
kapab genyen otis, Down syndrome oswa lòt kalite twoub mantal ki mete yo an danje 
pou pèdi direksyon oswa pou yo vin pèdi. Yo pral mete transmetè yo nan ponyèt oswa 
cheviy, emèt yon siyal kontwòl ki pèmèt yo lokalize yon timoun rapidman apre li te fin 
disparèt. 
 
“Pwogram sa a pral ede pou bay paran yo ki gen yon timoun ki gen twoub mantal lapè 
nan lespri,” Gouvènè Cuomo te deklare. “Non sèlman yo pral bay teknoloji pou pi 
fasilman lokalize yon timoun ki pèdi, men lap gen aksè tou a yon sistèm sipò fòmasyon 
ki pral disponib nan yon ti moman. Mwen remèsye ajans lapolis yo kap fè patenarya 
avèk nou nan efò enpòtan sa pou ede fanmi yo toupatou nan New York.” 
 
Yo pral bay yon total 596 transmetè pèsonèl atravè yon akò ant Sèvis Divizyon Jistis 
Kriminèl ak Pwojè Lifesaver, yon òganizasyon a bi non likrati ki fè patenarya avèk 
lapolis toupatou nan peyi a. Ajans yo pral resevwa teknoloji a lè yo patisipe nan 
fòmasyon an, sa ki pral kòmanse jodia nan Konte Saratoga e li pwograme pou l fini nan 
fen mwa jen.  
 
Biwo Cherif nan 21 konte ki annaprè yo ak Vil New York ak depatman lapolis konte 
Nassau yo chak pral resevwa 13 transmetè pèsonèl pou timoun ki gen bezwen spesyal 
yo pou premye fwa: Allegany, Broome, Cattaraugus, Chautauqua, Clinton, Essex, 
Franklin, Fulton, Genesee, Hamilton, Herkimer, Montgomery, Orange, Putnam, 
Rensselaer, Rockland, Saratoga, Seneca, Sullivan, Washington ak Wayne.  
 
Anplis, biwo cherif yo ki te deja kolabore avèk Pwojè Lifesaver yo chak pral resevwa 11 
transmetè pou ajoute nan apwovizyonman yo ki egziste deja kidonk yo ka ede plis 

timoun: Albany, Cayuga, Chenango, Columbia, Cortland, Delaware, Erie, Greene, 
Jefferson, Madison, Niagara, Oneida, Onondaga, Ontario, Oswego, Otsego, 
Schenectady, Schoharie, Schuyler, St. Lawrence, Steuben, Suffolk, Tompkins, Ulster, 
Warren, Westchester ak Yates.  
 
New York State Missing Persons Clearinghouse, yon pati nan Sèvis Divizyon Jistis 
Kriminèl, ap kowòdone inisyativ la. Pami lòt responsabilite, Clearinghouse jere Alèt 
Timoun ki disparèt nan Eta, sa ki aktive lè yon timoun ki gen mwens pase 21 ane 
disparèt men ka pa reponn a kritè alèt AMBER, tankou sa ki enplike timoun ki gen 
andikap oswa bezwen spesyal yo.  
 
Michael C. Green, Komisyonè Egzekitif Adjwen nan Sèvis Divizyon Jistis Kriminèl, te 
deklare, “Anplwaye yo nan DCJS angaje pou idantifye pwogram, inisyativ ak fòmasyon 
ki pèmèt patnè lapolis lokal nou yo pou fè travay yo pi efikasman ak efektivman. 
Patenarya sa a akonpli objektif sa, jan minit konte lè yon timoun oswa adilt disparèt. 
Men petèt pi enpòtan ankò, li pral bay paran timoun ki gen bezwen spesyal yo tou yon 
lòt resous pou ede yo kenbe pitit gason oswa fi yo ansekirite.”  
 
Gene Saunders, Ofisye egzekitif anchèf ak fondatè Pwojè Lifesaver, te deklare, “Mwen 
kontan anpil pou m rejwenn avèk New York pou bay èd sa pou sekirite piblik ak 
pwoteksyon pou sila yo ki gen twoub mantal, sa ki ka lakoz yo sove epi yo fin pèdi. 
Pwojè Lifesaver a se yon pwogram a bi non likratif ki fè prèv li, sa ki te gen pou rezilta 
manm li yo te sove preske 3,000 moun nan 16 ane. New York te demontre, nan travay 
avèk Pwojè Lifesaver, ke li sousye pou sitwayen li yo e li pral travay pou pwoteje yo.” 
 
Eta te achte teknoloji a itilize apeprè $253,000 apati fon Revni Spesyal pou Timoun li yo 
ki Pèdi ak Eksplwate. Nouyòkè yo ka kontribye nan fon an lè yo ranpli fòm deklarasyon 
revni eta yo; yo ka itilize kontribisyon sa yo inikman pou amelyore sèvis Clearinghouse 
bay an koneksyon avèk ka ki gen ladan timoun ki disparèt ki gen mwens pase 18 ane. 
Paran yo ka kontakte ajans lapolis nan konte yo pou wè si timoun yo kalifye pou yon 
transmetè gratis. Tout ajans kap resevwa teknoloji a dwe devlope kritè alekri priyorite 
nan distribisyon– pa egzanp, teni kont de revni fanmi an. 
 
Pwojè Lifesaver itilize frekans radyo pou siveye, sa ki fyab nan zòn ki gen bwa ak nan 
bilding e li gen mwens chans pou siyal la bloke. Timoun yo ki enskri nan pwogram nan 
nan kad akò eta pral resevwa yon braselè ponyèt oswa cheviy avèk yon siyal siveyansl 
endividyèl. Si timoun nan disparèt, moun kap bay yo swen an pral enfòme ajans lan ki 
te bay aparèy la e yon ekip ijans ki fòme ap reponn. Yo jwenn pifò moun ki sove yo nan 
kèk kilomèt de lakay yo e teknoloji Pwojè Lifesaver a ka redwi tan rechèch soti nan 
èdtan oswa jou a minit.  
 
New York State Missing Persons Clearinghouse ap kowòdone fòmasyon nan Konte 
Saratoga. Ajans yo kap resevwa teknoloji a dwe voye de reprezantan nan yon premye 
sesyon fòmasyon, ansanm avèk klas chak ane, epi aktivman pibliye disponibilite 
pwogram nan pou ankouraje enskripsyon.  

Cherif Konte Saratoga Michael H. Zurlo te deklare, “Depi mwen te vin cherif nan 2014, 
mwen te tande de paran timoun yo ki gen otis ak lòt twoub menm jan kap mande m pou 
eseye jwenn yon pwogram tankou sa ki anplas nan konte nou an. Mwen vle remèsye 
Gouvènè Cuomo ak moun yo nan DCJS ak Missing Persons Clearinghouse paske yo te 
rann li posib pou nou ede paran sa yo fè fas avèk youn nan pi gwo krent epi bay ajans 
mwen an fòmasyon ak teknoloji kidonk nou ka ansekirite lokalize yon timoun ki disparèt 
epi reyini yo avèk fanmi yo.”  
 
Rezidan Konte Saratoga Jackie Roberts, manman yon ti gason ki gen laj 7 ane avèk 
otis ki pral resevwa yon transmetè, te deklare, “Kòm pitit gason mwen an ap vini pi gran 
ak pi aktif, mwen te gen plis krent ke li pral sove, epi konnen ke li pral gen braselè sa 
pral anmezi pou siveye l epi mennen l lakay li rapidman epi fasilite kent sa an tout 
sekirite. Nou kontan anpil paske nou te patisipe nan pwogram enteresan sa ki pral 
vrèman ede anpil paran ak pitit yo.” 
 
Patenarya sa a anplis kowenside avèk yon anons pa Fondasyon Alzheimer of America 
kolabore dirèkteman avèk Pwojè Lifesaver pou mete plis pase 50 transmetè disponib 
nan Eta New York pou adilt ki gen Alzheimer ansanm avèk lòt fòm demans. Menm jan 
avèk timoun yo ki gen otis ansanm avèk lòt twoub mantal, adilt sa yo gen risk ki pi elve 
pou yo sove kite lakay oswa mete yo nan swen pou yo pa pèdi ak dezoryante. 
Fondasyon Alzheimer a pral travay avèk Pwojè Lifesaver pou detèmine kijan yap 
distribye transmetè sa yo bay lapolis.  
 
“Nou fyè pou n kontinye relasyon nou avèk Pwojè Lifesaver ak pou pèmèt òganizasyon 
an elaji fòmasyon pou lapolis ak sèvis lokasyon li bay a moun Eta New York,” te deklare 
Bert E. Brodsky, ki travay kòm Prezidan Administrasyon Fondasyon Alzheimer of 
America.  
 
Clearinghouse jere egalman Missing Vulnerable Adult Alerts, sa ki aktive lè yon adilt ki 
gen omwen 18 ane e li gen yon twoub mantal, dezabilite mantal oswa twoub sèvo 
disparèt. Jiska prezan ane sa a, yo te aktive 29 alèt, enplike 27 moun ki gen maladi 
Alzheimer oswa demans ak de avèk otis. Alèt pou Adilt ak Timoun ki disparèt ap aktive 
sou demann lapolis. Kritè Alèt la egzije ke yon moun ki disparèt kapab gen risk pou l 
andanje akoz de disparisyon l. Wap jwenn plis enfòmasyon sou Clearinghouse ak sèvis 
li yo disponib la. 
 
Enfòmasyon sou Sèvis Divizyon Jistis Kriminèl Eta New York 
Sèvis Divizyon Jistis Kriminèl nan Eta New York ) se yon ajans sipò jistis kriminèl plizyè 
fonksyon avèk yon varyete responsablite, enkli fòmasyon pou moun kap fè respekte 
lalwa; koleksyon ak analiz done krim nan tout eta; antretyen nan dosye enfòmasyon 
istwa kriminèl ak anprent; sipèvizyon administratif nan baz done ADN eta, an patenarya 
avèk lapolis Eta New York; finansman ak sipèvizyon pwogram pwobasyon ak koreksyon 
kominote; finansman administrasyon federal ak jistis kriminèl eta; sipò a ajans ki gen 
rapò a jistis kriminèl toupatou nan eta; ak administrasyon rejis delenkan seksyèl eta. 

